
Aðalfundur ungmennafélagsins Aftureldingar 

 

Krikaskóli, Mosfellsbær þriðjudaginn 20. mars 2018 kl. 18.00. 

 

Dagskrá aðalfundar 201 8 

 

1. Fundarsetning 

2. Kosning fundarstjóra og fundarritara 

3. Ársskýrsla formanns 

4. Ársreikningur 2016 

5. Fjárhagsáætlun aðalstjórnar 2017 

6. Lagabreytingar 

7. Heiðursviðurkenningar 

8. Kosningar: 

a. Kosning formanns 

b. Kosning tveggja stjórnarmanna og eins varamanns 

c. Kosning tveggja skoðunarmanna reikninga aðalstjórnar 

d. Kosning eins skoðunarmanns reikninga deilda 

9. Önnur mál og ávarp gesta 

10. Fundarslit 

 

Skýrslan 

 

Skýrsla þessi er lögð fram á aðalfundi Aftureldingar í Krikaskóla, Mosfellsbæ þriðjudaginn 20. mars 

2018. Hún var unnin á skrifstofu Aftureldingar af Jóni Júlíusi Karlssyni framkvæmdastjóra félagsins og 

Hönnu Björk Halldórsdóttur íþróttafulltrúa. Efni og orðalag í starfsskýrslum deilda er á ábyrgð 

viðkomandi stjórnar. 

Efni er þannig að mestu komið frá forsvarsmönnum deilda í formi starfsskýrslna og ársreikningar eru 

teknir úr bókhaldskerfi félagsins. 

Prentun: ArtPro Mosfellsbæ. 

Ljósmyndir:  Raggi Óla, Mosfellingur og myndir frá deildum Aftureldingar. 

Minningarsjóður Guðfinnu Júlíusdóttur og Ágústu Jónsdóttur  

Skýrsla formanns aðalstjórnar fyrir árið 2017  

Aðalfundur Ungmennafélagsins Aftureldingar var haldinn 30. 
mars 2017 í Framhaldsskólanum í Mosfellsbæ. Dagný 
Kristinsdóttir var endurkjörin formaður félagsins. Aðrir í 
framboði voru: Anna Fríða Magnúsdóttir, Birna Kristín 
Jónsdóttir, Geirarður Long, Kjartan Reinholdsson, Kristrún 
Kristjánsdóttir og Sigurður Rúnar Magnússon. Sjálfkjörið var í 
aðalstjórn á fundinum.  

Á sínum fyrsta fundi skipti stjórnin með sér verkum og var hún 
eftirfarandi: Kjartan Reinholdsson varaformaður, Birna Kristín 
Jónsdóttir gjaldkeri og Kristrún Kristjánsdóttir ritari. Einnig var 
ákveðið að Birna Kristín og Sigurður Rúnar myndu skipta með sér 
eftirliti með fjármálum, Birna sæi um fjármál aðalstjórnar en 
Sigurður Rúnar um fjármál deilda. Skoðunarmaður deilda var 
kosinn Valdimar Leó Friðriksson og skoðunarmaður reikninga aðalstjórnar var kjörin Helga 
Jóhannesdóttir. 

Aðalstjórn hélt 12 formlega fundi á starfsárinu. Hún hefur haldið tvo formannafundi og hitt stjórnir 
allra deilda félagsins á sérstökum deildafundum.  

Breytingar á skrifstofu 
Síðastliðið ár var ár talsverðra breytinga á skrifstofunni. Vilborg Jónsdóttir var sem fyrr bókari 
félagsins og hóf sitt tíunda starfsár. Jón Júlíus Karlsson hóf störf sem framkvæmdastjóri 2. janúar. 
Hans starfssvið var að stýra skrifstofunni og sjá um íþróttamál félagsins. Þegar Ester 
Sveinbjarnardóttir sagði upp störfum í febrúar var ákveðið að endurskoða verklag og 
verkaskiptingu á skrifstofunni. Framkvæmdastjóri lagði þá tillögu fyrir aðalstjórn að auglýst yrði 
eftir íþróttafulltrúa félagsins sem sæi um íþróttamálin og hann tæki yfir umsjón með fjármálum 
félagsins. Sú tillaga var samþykkt samhljóða. Hanna Björk Halldórsdóttir var ráðin í starfið og hóf 
störf í maí. Staða íþróttafulltrúa tel ég gæfuspor fyrir félagið. Íþróttamál eru jú okkar mál og því 
skiptir afar miklu máli að fólkið í félaginu hafi góðan aðgang að aðstoð inni á skrifstofu til að styðja 
sig við.  

Það hafa verið óvanalega mörg umfangsmikil mál í deiglunni á starfsári stjórnarinnar. 
Undirbúningur knatthúss tók talsverðan tíma sem má segja að hafi lokið með opnum fundi í 
Lágafellsskóla í upphafi desember. Starfsdagur félagsins og stefnumótun tóku einnig drjúgan tíma. 
Að því loknu tók við umræða um búningamál og nýjan samning við Mosfellsbæ svo einhver atriði 
séu nefnd. 

Það starfsár sem nú er að líða hefur verið af öðru meiði en undanfarin tvö ár. Við höfum meira velt 
fyrir okkur hvernig við viljum gera hlutina og hvernig við sjáum þá fyrir okkur þegar til framtíðar er 
litið. Stefnumótun félagsins bar þess merki, en unnið var út frá orðunum, Flottasta íþróttafélag 
landsins og stýrði Anna Steinsen þeirri vinnu. Út úr þeirri vinnu komu margar góðar hugmyndir sem 
verið er að vinna úr. Einhverjum kann að finnast þetta markmið háfleygt og langsótt, en ég er 
sannfærð um að við náum þessu, því okkar kostir og það sem við höfum fram að færa er meira en 
við teljum oft sjálf. Við erum tiltölulega fámennt íþróttafélag á höfuðborgarsvæðinu og getum nýtt 

okkur öll þau tækifæri sem suðvesturhornið hefur 
upp á að bjóða. Stærð okkar gerir okkur kleift að 
halda betur utan um okkar starf og efla gæði þess.  

Eitt besta verk fráfarandi stjórnar, að mínu mati, 
er starfsdagurinn sem var haldinn í september. Í 
nafni endurmenntunar og samvinnu lögðum við 
niður æfingar einn seinnipart og hittumst í sal 
Lágafellsskóla þar sem við hlýddum á frábæra og 
metnaðarfulla fyrirlestra, ásamt því að borða 
góðan mat. Mjög góð mæting var þennan dag, en 
um 100 manns mættu, bæði þjálfarar og 
stjórnarfólk. Starfsdagurinn er kominn til að vera 
og verður gert ráð fyrir honum í skipulagningu 
haustverka. Í kjölfarið var gerð könnun meðal 
þjálfara þar sem þeir voru spurðir hvers konar námskeið þeir vildu sjá. Nú þegar hefur verið boðið 
upp á skyndihjálparnámskeið og eru önnur námskeið í vinnslu. 1. mars síðastliðinn var fræðslu- og 
kynningafundur um næringu barna í íþróttum, en Afturelding á þátt í þeirri rannsókn. Markmið 
þessarar rannsóknar verður að kanna áhrif heilsueflandi íhlutandi aðgerða. Slíkar upplýsingar eru 
mjög þýðingamiklar í ljósi þess að mataræði barna leikur lykilhlutverk þegar kemur að líðan þeirra 
og heilsuvenjum. Í þeirri könnun sem gerð var meðal þjálfara var mataræði oft nefnt. Í haust verða 
komin drög að endurmenntunaráætlun félagsins með það að leiðarljósi að innan okkar raða starfi 
velmenntaðir og færir þjálfarar.  

 

 

Þjálfara Aftureldingar fjölmenntu á starfsdag sem haldinn var síðastliðið haust.  

Uppskeruhátíð Aftureldingar  
Íþróttamaður og kona félagsins voru 
kosin við hátíðlega athöfn í Hlégarði 3. 
janúar 2018 að viðstöddum fjölda 
gesta. Að þessu sinni hlutu 
sæmdarheitið Thelma Dögg 
Grétarsdóttir og Guðmundur Ágúst 
Thoroddsen.  

Sæmdarheitið íþróttamaður og kona 
Mosfellsbæjar hlutu einnig okkar fólk, 
Thelma Dögg og Guðmundur Ágúst 
sem er mikill heiður fyrir þau og ekki 
síður fyrir það sem starf sem innt er af 
hendi innan félagsins.  

Tvær íþróttakonur innan félagsins hlutu svo sæmdarheitið íþróttakona sinna sérsambanda. Thelma 
Dögg Grétarsdóttir er blakkona ársins og María Guðrún Sveinbjörnsdóttir Taekwondo kona ársins. 
Báðar hafa þær hlotið sína þjálfun hjá  félaginu, fyrir þær er þetta afar mikill heiður og ekki síður 
viðurkenning á því starfi sem fer fram hjá okkur.  

Verkefni deilda 
Eitt stærsta verk sem innt var af hendi innan félagsins á síðastliðnu ári var Mosöld, öldungamót 
Blaksambands Íslands en það var haldið dagana 27. - 30. apríl. Um 2000 manns sóttu mótið heim 
og voru spilaðir um 500 blakleikir. Óhætt er að segja að mótið hafi sett svip sinn á bæinn og á 
blakdeildin hrós skilið fyrir framkvæmdina og skipulagið.  

Gróskan í starfi deildanna hélt áfram á síðastliðnu ári. Meistaraflokkar karla og kvenna í blaki og 
meistaraflokkur karla í handbolta tóku þátt í mótum á erlendri grundu. Blakflokkarnir í Nevza 
keppninni eða Norður-Evrópukeppninni og meistaraflokkur karla í handknattleik tók þátt í 
Evrópukeppni félagsliða. Báðar deildir hafa átt fjölda fulltrúa í landsliðsverkefnum eða 
úrtakshópum. 

Svo má ekki gleyma stelpunum í meistaraflokki kvenna í knattspyrnu en þær urðu Íslandsmeistarar 
í 2. deild. Það sem er ánægjulegt þar er að hluti liðsins er ungur að árum og uppalinn í félaginu. 
Þessar stelpur eru því að öðlast mikla og dýrmæta reynslu. Í þessum hóp eru einnig stelpur sem 
eru flottir fulltrúar okkar í yngri landsliðin í knattspyrnu.  

Það hefur verið ánægjulegt að fylgjast með uppbyggingarstarfi innan deildanna á síðastliðnu ári. 
Körfuboltadeildin okkar hefur verið þar framarlega í flokki, þar sem iðkendum hefur fjölgað og er 
leikgleði og ánægja þar fremst í flokki. Eftir að hafa gengið í gegnum ákveðna endurskipurlagningu 
fyrir 2 árum er starfið í góðu jafnvægi og markmið þess skýr.  

Fimleikadeildin hefur einnig látið til sín taka og átt iðkendur í úrvalshópum landsliða, sem er góður 
árangur deildar sem hefur vaxið af alvöru á síðustu árum.  

Fyrir utan það sem ég hef talið hér upp komu ótal titlar og viðurkenningar í hús hjá iðkendum 
félagsins, stórum sem smáum.  

Eitt er það mál sem hefur vakið mikla athygli nú í vetur og er það #meetoo byltingin. Afturelding 
hefur ekki farið varhluta af þeirri umræðu. Við fórum sérstaklega í gegnum starf og reglur 
siðanefndar félagsins og skiptum um fólk í nefndinni. Þess var gætt við skipan nefndarmanna að 
meirihluti þeirra væri hlutlaus og ótengdur félaginu. Fyrir hönd félagsins situr formaður þar en aðrir 
í nefndinni eru Úlfhildur Ösp Indriðadóttir og Auðunn Georg Eiríksson. Þau eru bæði menntaðir 
mannauðsstjórar og er Úlfhildur að auki mikil íþróttamanneskja. Þau tóku það að sér að fara í 
gegnum okkar ferla og tilkynningarleiðir. Það sem var ánægjulegt að sjá var það að þeir ferlar sem 
nefndin hafði sett sér árið 2012 standa enn fyllilega undir sínu. Nokkrar breytingar þarf þó að gera 
á ferlinu, eins og að tilkynningahnappur sé skýr á heimasíðu.  Við erum því komin með faglega og 
góða ferla í siðanefnd og eineltismálum, með samstarfi okkar við Erindi.  

Lokaorð 
Fyrir hönd aðalstjórnar vil ég færa fráfarandi stjórnarfólki í aðalstjórn og deildum þakkir fyrir alla 
þá vinnu sem þau hafa lagt af mörkum fyrir félagið. Eins bjóðum við nýtt fólk velkomið til starfa og 
hlökkum til samstarfsins.  

 

 

 

 

 

 

 

 

 

 

 

 

Aðalstjórn Aftureldingar 2017-2018: F.v. aftari röð: Anna Fríða Magnúsdóttir, Kjartan Þór Reinholdsson, Birna 
Kristín Jónsdóttir, Geirarð Long. F.v. fremri röð: Sigurður Rúnar Magnússon, Kristrún Kristjánsdóttir, Dagný 

Kristinsdóttir. 

 

Dagný Kristinsdóttir 
formaður Aftureldingar 

Áritun skoðunarmanna reikninga  

 

  



 
UMF Afturelding ς Ársskýrsla 2017   
 

 
 

10 
 

 

Fjárhagsáætlun aðalstjórnar Aftureldingar 2018  

Tekjur      

Lottó                      6.900.000      

Húsaleigustyrkir               191.277.081      

Afreksstyrkir meistaraflokka     20.500.000 

Rekstrarstyrkir                49.500.000      

Styrkir vegna afrekssjóðs           2.100.000 

Styrkir frá fyrirtækjum og einstakl.           1.500.000    

Verkefnastyrkir aðalstjórnar    500.000  

    Samtals tekjur 272.277.081 

       

Gjöld      

Laun og launatengd gjöld                26.790.000 

Verktakagreiðslur                       3.300.000      

Rekstrarstyrkir                 20.500.000      

Styrkir vegna afrekssjóðs    2.100.000      

Afreksstyrkir meistaraflokka               20.500.000      

Ýmsir styrkir                        1.500.000      

Húsaleiga                  191.277.081      

Sími og internet     1.000.000      

Ritföng       70.000 

Hugbúnaður                    1.700.000 

Póstkostnaður      10.000 

Prentun      225.000  

Posaleiga      110.000 

Ræsting      315.000 

Gjafir       65.000         

Þjónustugjöld                          150.000      

Skattur UMSK                         205.000 

Fundarkostnaður     275.000 

Annar skrifstofukostnaður    80.000      

Fræðslu og kynningarefni              275.000      

Kostnaður vegna félagsstarfs               700.000 

Lögfræði/Innheimtukostnaður   300.000      

Tryggingar                            45.000 

Auglýsingar      100.000      

    Samtals gjöld               271.592.081 

    Hagnaður  685.000 

Reikningar aðalstjórnar Aftureldingar  

Starfsskýrsla badmintondeildar Aftureldingar 2017  

Stjórn og starfsmenn árið 2017 

Brynja Georgsdóttir formaður, Haukur Örn Harðarson gjaldkeri, Jóna Björg Ólafsdóttir ritari 
vorönn. Meðstjórnandi Egill Þór Magnússon.   

Þjálfarar deildarinnar á bæði vor- og haustönn 2017; Árni Magnússon og Einar Óskarsson, Anna 
Margrét Guðmundsdóttir vorönn og Sunna Runólfsdóttir haustönn. 

Æfingar og iðkendur: Á vorönn 2017 voru 46 krakkar skráðir iðkendur, 6 í 6-8 ára hópnum, 21 í 9-
11 ára , 12 í unglingahóp og 7 aðilar í keppnishóp 

Á haustönn þá voru 35 krakkar skráðir, 5 í 6-8 ára hópnum, 14 í 9-11 ára, 11 í unglingahóp og 5 í 
keppnishóp. 

Æfingar hafa verið þrisvar sinnum í viku hjá öllum hópum deildarinnar. 

Æft hefur verið skv. Teknika æfingakerfinu sem tekið var upp haustið 2016 og hefur mælst vel fyrir.  

Starfsemin: Iðkendur hafa tekið þátt í mörgum af þeim mótum sem aðildarfélög BSÍ hafa haldið. 

Einkum eru það B mótin sem hafa verið sótt og eins og staðan er núna henta þau iðkendum 
Aftureldingar betur.  

Keppnishópurinn samanstendur af trimmurum (fullorðnum iðkendum) og hafa sótt flest þau 
fullorðinsmót sem í boði hafa verið og gengið vel.  

Vorönnin hófst í fyrstu viku janúar. Hápunktur vorannar er yfirleitt Íslandsmótið sem haldið er í 
byrjun mars, að þessu sinni fóru krakkar á vegum Aftureldingar ekki á mótið. Önninni lauk síðan 






















































































































































